
NEWS AND ARTICLES

Annual General Meeting (AGM): Transisi Kepimpinan demi Kelestarian
Organisasi

Penulis: Norazimah Mejri dan Persatuan D’Bankers

Dewan Judan sekali lagi menjadi saksi kepada sebuah acara penting dalam kalendar
organisasi iaitu Annual General Meeting (AGM) Persatuan D'Bankers yang berlangsung pada 8
Januari 2026. Mesyuarat Agung Tahunan ini merupakan platform rasmi bagi membincangkan
pencapaian persatuan sepanjang penggal yang lalu serta merangka strategi bagi masa
hadapan. Kehadiran seramai 20 orang Ahli Jawatankuasa (AJK) lama dan 22 orang calon AJK
baharu menunjukkan proses demokrasi yang subur dalam persatuan ini, dengan bimbingan
berterusan daripada Penasihat Persatuan, Puan Norazimah binti Mejri.

Agenda mesyuarat dimulakan dengan
pembentangan Laporan  Aktiviti  Tahunan oleh

Setiausaha dan Laporan Kewangan oleh Bendahari. ANNUAL
Setiap program yang telah dijalankan sepanjang GENERAL
tahun lepas dikaji semula impaknya bagi memastikan

setiaop dana dan tenaga yang dikeluarkan MEETING
memberikan manfaat maksima kepada mahasiswa
perbankan. Sesi ini sangat penting bagi memupuk
sifat akauntabiliti dan integriti dalam kalangan
pemimpin pelajar, nilai yang sangat sinonim dengan
profesionalisme dunia perbankan yang bakal mereka
ceburi kelak.

-

Kemuncak AGM ini adalah proses pelantikan barisan
kepimpinan baharu bagi sesi akan datang. Setiap
calon diberikan peluang untuk membentangkan visi
dan misi mereka dalam memacu persatuan ke arah
kecemerlangan yang lebih tinggi. Proses peralihan

kuasa dilakukan dengan penuh tertib, di mana mantan pimpinan memberikan kata-kata
semangat dan nasihat kepada barisan kepimpinan baharu. Penyerahan fail tugas secara
simbolik menandakan bermulanya tanggungjawab baharu bagi barisan AJK yang terpilih
untuk meneruskan legasi kegemilangan D’Bankers.

Dalam ucapan penutupnya, Puan Norazimah binti Mejri merakamkan setinggi-tinggi
penghargaan kepada AJK lama atas segala pengorbanan dan komitmen mereka. Beliau juga
menyeru agar pimpinan baharu sentiasa bersifat inovatif dan inklusif dalam merangka aktiviti
persatuan. Majlis diakhiri dengan sesi fotografi bersama barisan pimpinan lama dan baharu,
melambangkan kesinambungan kepimpinan yang kukuh. AGM ini bukan sekadar rutin
tahunan, malah ia adalah bukti kematangan Persatuan D'Bankers dalam menguruskan tadbir
urus organisasi secara sistematik dan profesional demi kebajikan ahli-ahlinya.

